FR 2.3                               Rannsachadh – Jack

Fiosrachadh 
· Tha Jack 9 bliadhna dh’aois agus e a’ fuireach ann an Cherryhill còmhla ri mhàthair agus ri phiuthar nas òige Maisie a tha 5 bliadhna.
· Chaochail athair Jack gu h-obann le grèim-cridhe nuair a bha e 7.
· Bha Jack gu math faisg air athair agus rachadh iad gu geamaichean ball-coise còmhla gu tric. 
· An dèidh dha athair bàsachadh, rinn an teaghlach gluasad airson a bhith na b’ fhaisge air a sheanmhair.
· Tha iad a’ fuireach ann am flat gu math beag sna flataichean àrda agus tha e a’ cadal ann an seòmar còmhla ri phiuthar.
· Bidh Jack a’ cur seachad mòran ùine aig taigh a sheanmhar agus tha iad gu math faisg air a chèile.
· Bidh Jack agus a sheanmhair a’ cluich chairtean còmhla agus a’ coimhead air filmichean, rud a chòrdadh ris a dhèanamh còmhla ri athair.  
· Tha e doirbh do mhàthair Jack taic a thoirt dha oir bidh i gu tric na h-aonar anns an t-seòmar aice a’ ranaich agus troimh-a-chèile. 
· Cha deach màthair Jack air ais a dh’obair an dèidh dha athair bàsachadh.
· Chan eil mòran airgid aig an teaghlach.
· Tha Jack gu math faisg air a phiuthar agus bidh e a’ toirt aire dhi nuair a bhios a mhàthair troimh-a-chèile. 
· Cha bhi Jack a’ dol a-mach air an oidhche mòran seach gum bi sabaidean ann gu tric eadar prasganan agus bidh an t-eagal air.  
· Bidh Jack a’ frithealadh club ball-coise uair san t-seachdain.
· Bidh am fear-trèanaidh aig a’ chlub bhall-choise, Mike, a’ brosnachadh Jack gus cluich dhan sgioba aig an deireadh-sheachdain.
· Tha càirdeas math aig Jack le Mike agus bidh fealla-dhà aca còmhla.
· Tha Jack air eòlas a chur air caraidean aig a’ chlub bhall-choise agus tha feadhainn aca a’ frithealadh an sgoil aige.
· Bidh Jack a’ coiseachd dhan sgoil le feadhainn de na caraidean aige.
· Tha Jack gu math dèidheil air leughadh ach tha e doirbh dha inntinn a chumail air aig amannan.
· Tha e a’ faighinn air adhart gu math leis an tidsear aige agus tha inbheach earbsach aige san sgoil a chumas sùil air gach là. 
· Chaidh Jack a thaghadh o chionn ghoirid airson pàirt anns a chuirm-chluich na sgoile. 

[bookmark: _GoBack]Na dh’fhiosraich e (Dh’fhaodadh an fheadhainn ann an uaine a mheas mar rudan deimhinneach/dìonach, an fheadhainn ann an dearg àicheil/nan cunnart.)
Coimhearsnachd/sgoil
· A’ sabaid anns a’ choimhearsnachd 
· A’ frithealadh air club ball-coise
· Càirdeas ri Mike
· A’ frithealadh air an sgoil  
· Caraidean aige anns an sgoil 
· A’ gabhail pàirt ann an taisbeanadh na sgoile 
· Ga nochdadh fhèin ri inbhich anns an sgoil
· Feadhainn eile?

Teaghlach 
· Bàs athar
· A’ gluasad taighe – dh’fhaodadh e bhith dearg no uaine – dèan deasbad
· A’ faicinn a mhàthar troimh-a-chèile
· Slàinte-inntinn a mhàthar 
· Càirdeas ri athair
· A’ toirt aire dha phiuthar – dh’fhaodadh e bhith dearg no uaine – dèan deasbad
· Càirdeas ri mhàthair - dh’fhaodadh e bhith dearg no uaine -  dèan deasbad
· Càirdeas ri sheanmhair 
· Cion airgid aig an teaghlach 
· Feadhainn eile?

Mar neach-aonair 
· Lùth-chleasach
· Ùidh aige ann an leughadh 
· Coibhneil
· Doirbh dha inntinn a chumail air rudan 
· Feadhainn eile?

